
Sesi bergambar bersama
Jusoh dan Puan Shahid.

DUNGUN, 6 Julai - Akademi Pengajian Islam
Kontemporari (ACIS) dengan kerjasama
Perpustakaan Cendekiawan, UiTM Cawangan
Terengganu telah menganjurkan Program Telaah
bertajuk “Check Out Dulu, Fikir Kemudian?:
Pengguna Muslim Dalam Era TikTok, Shopee dan
BNPL” pada 6 Julai 2026 bertempat di Sudut AZKA
@Library Community Engagement (LCE). Program
bual bicara yang berlangsung selama dua jam ini
berteraskan naskhah terbaharu “The Principle of
Islamic Consumer Behaviour” karya Prof. Madya Dr.
Wan Noor Hazlina Wan Jusoh, Pensyarah Kanan
ACIS UiTM Cawangan Terengganu. Sambutan amat
menggalakkan apabila program berjaya
menghimpunkan seramai 98 pelajar ACIS secara
bersemuka serta 359 peserta dalam talian.

g N
Prof. Madya Dr. Wan Noor Hazlina Wan Jusoh,
Penulis / ens‘garah Kanan, Akademi Pengajian
Islam n p i i
Terengganu.

Prof. Madya Dr. Wan Noor Hazlina menegaskan teras prinsip
kepenggunaan Islam yang mengutamakan nilai kesederhanaan,
keutamaan keperluan berbanding kehendak, serta disiplin kewangan
patuh syariah bagi membendung budaya berbelanja tanpa kawalan.
Sesi interaktif dan soal jawab yang rancak turut membuka ruang
diskursus kepada para peserta dalam menangani cabaran pengurusan
kewangan era digital, sekali gus diharap mampu melahirkan komuniti
pengguna Muslim yang lebih bijak, beretika, dan berhemah.

